
La trata de personas es una de las formas de explotación más salvajes, una 
conculcación extrema de los derechos humanos y la dignidad de las mujeres. 
La voluntad de mejorar unas condiciones de vida injustas expone a millones de 
personas de los países del Sur a ser captadas bajo engaños y coacciones por 
las redes de trata. El sistema patriarcal que vertebra las sociedades del mundo 
globalizado convierte a mujeres y niñas en víctimas prioritarias. Sin embargo, 
lejos de victimizarlas, reivindicar los derechos de las mujeres y propiciar que 

éstas se organicen y se empoderen resulta la estrategia más efectiva.

Salerosketaren 
biktimak

Lanaren Nazioarteko Erakundea-
ren (LNE) datuen arabera, mun-
du osoan bi miloi pertsona baino 
gehiago salerosketaren biktima 
dira. Negozio ilun honek 31 mi-
loi dolarreko irabaziak lortzen 
ditu urtero. Munduko hainbat he-
rrialdeek arazo honen berri izan 
arren, oraindik ez dute hari aurre 
egiteko neurririk hartu. “Gober-
nuentzat biktimak beraiek dira 
kriminalak inmigrazio legeak sai-
hestu dituztelako, eta gizarteak 
prostitutak direlako ematen die 
bizkarra”, azaldu du Emakumeen 
Salerosketaren Kontrako Mun-
duko Aliantzak (ESKMA).

Espainiar estatuan ez da bikti-
ma kopuruari buruzko datu fi da-
garririk. Kaltetu gehienak jatorriz 
Ekialdeko Europako herrialde-
koak, Nigeriakoak, Paraguaikoak 
zein Brasilgoak izan ohi dira; 18 
eta 25 urte bitarteko emakumeak 
izan ohi dira, nahiz eta 16-17 ur-
tekoak ere egoten diren tartean. 
Zenbaitetan mehatxu bidez, bes-
tetan iruzurren bitartez, nekazari-
tzan edota etxeko lanetan aritzera 
behartuak dira emakume hauek. 
“Akordioa gezurretakoa zen: 
amaieran, haur bat zaindu behar 
izateaz gainera, kalean slamen-
tan aritzera eta etxeko lanak egi-
tera behartu ninduten. Egunean 
hamasei ordu egiten nituen lan, 
atsedenik eta soldatarik gabe”, 
esan du Fabiolak. Ekuadorrekoa 
jatorrikoa den Fabiola pertsonen 
salerosketaren biktima izan zen. 
Proyecto Esperanza (PE), Madri-
len urtero 50 biktima ingururi ba-
besa eskaintzen dien erakundeari 
eman zion bere kasuaren berri. 
Beste biktima batek, Biancak 
(Kolonbia) ondokoa azaltzen du: 
“Klub bateko bezeroekin kopak 
hartzea, horixe bakarrik eskatzen 
zidaten, eta onartu nuen propo-
samena. Baina, egiazki, landa ere-
muan zen errepideko klub batean 

prostituitzera behartu ninduten”. 
Europako estatuek inmigra-

zio arau zorrotzak bultzatzeko 
argudio gisa erabiltzen dute per-
tsonen salerosketa, baina arau ho-
riek gauzak konpondu beharrean 
okertu egiten dute esplotazioaren 
arazoa. Europak ateak itxi diz-
kiela ohartzerakoan, hegoaldeko 
biztanleek mafi etara jotzen dute, 
lanaz gainera bidaiatzeko eta do-
kumentazioa eskuratzeko lagun-
tza eskaintzen baitiete. Bestetik, 
inmigrazio arauek kaltetuen iden-
tifi kazioa eragozten du, Europara 
ilegalki sartu direla onartzekotan 
kontinentetik kanporatuak izate-
ko arriskuan direlako. Gainera, 
biktima gisa kontsideratuak izan 
daitezen, mafi aren kontra polizia-
rekin bat egin dezatela eskatzen 
diete gobernuek emakume hauei. 
“Biktimak tresna gisa erabiltzen 
dituzte. Ez dituzte beren eskubi-
deak aintzat hartzen”, kritikatu 
du PEko kide den Marta Gonza-
lezek. 

Emakumeen eskubideak onar-
tzea eta errespetatzea da saleros-
keta saihesteko biderik egokiena. 
Horretarako, gobernu guztiek 
emakumeen hezkuntzari eta lane-
ratzeari lehentasuna eman behar-
ko liekete, eta genero diskrimina-
zioaren kontra egin. 

ESKMAren aburuz, beren 
kabuz antolaturiko taldeak dira 
eraginkorrenak: errealitate ja-
kin batetik datozen emakumeak 
(prostitutak, etxeko langileak, 
etorkinak...) dira horrelako elkar-
teen sustatzaileak eta, haien bi-
tartez, autoestima ez ezik beren 
bizimodua, lan egoera eta tre-
bakuntzak hobetu egiten dituzte, 
gizarte integrazioaren alde eginez. 
Asia eta Hego Ameriketako zen-
bait herrialdeetan jada badira ho-
rrelako taldeak, eta beren komu-
nitateetan eragin nabarmena izan 
dute. Espainiaren kasuan, politika 

arloan diren hutsuneak betetzeko 
helburuarekin ari dira Proyecto 
Esperanza bezalako elkarteak la-
nean, biktimei babes osoa eskai-
niz: bizitzeko toki egonkor bat; 
laguntza psikologikoa zein soziala; 
beren herrira itzultzeko ala Esta-
tuan integratzeko laguntza; beren 
eskubideei buzurko informazioa, 
etb. Marta Gonzalezen esanetan, 
“hainbat erkidegok programa 
bereziak garatu dituzte, baina ez 
dago politika orokorrik”. 

Gai honi begira erakunde pu-
blikoen jarrera garrantzitsua da 
erabat: emakumeak biktimizatu eta 
beren traumetan sakondu beha-
rrean, erresistentzia eta keme-
na garatzen laguntzea da onena, 
beste kaltetu batzuei laguntze-
ko aukera eskainiz esaterako. 

Gizartea sentsibilizatzea da 
Proyecto Esperanza-ren beste 
helburuetako bat. Nazio Batuen 
Erakundearen arabera, prosti-
tuzioaren eskaerak zerikusi zuze-
na du pertsonen salerosketarekin. 
Ildo horretan, garrantzitsua da 
prostitutengana jotzen duten gi-
zonezkoek argi edukitzea emaku-
me horiek beren borondatearen 
kontra aritu daitezkeela. “Askotan 
bezeroak dira kaltetuekin kontak-
tuan dauden pertsona bakarrak. 
Hori dela eta, salerosketaren 
biktimak direla konturatzen ba-
dira, bere eskubideen berri eman 
behar diete laguntza eska deza-
ten. Zer gutxi eska dakieke...”, 
azpimarratu du Gonzalezek. 

June Fernández

Así decidió Katarina, de Ucrania, 
escapar de una red de prostitución:

“Conocí a un hombre español. 
Poco a poco le fui tomando 
confi anza y contando la situación 
en que me encontraba. Hablamos 
muchas veces y eso me fue 
ayudando a darme cuenta de que 
estaba siendo explotada. Él me 
fue convenciendo de que había 
organizaciones que me podían 
ayudar si yo me decidía a salir”.

